
　〈之義〉靑龍〈澄清坊〉獅子〈府前通衢左右二井卽獅子两泉郡守柴中行浚郡人董越記右井〉

　〈復廢正德丁丑郡守邢珣重浚〉三潮〈陽明書院前每日三潮滿溢井口〉縣岡坡〈孝義坊泉〉

　〈甚寒冽烹茗經宿味不變〉八角〈金魚坊有八角亭近金魚池〉金沙〈府東北泉極清冽〉池

　放生〈知政橋下旁構臨章亭郡守趙時逢攺曰永川〉鳯凰〈縣東南二里池中有石竹生焉舊傳〉

　〈有鳯棲其上紹興丁卯郡守曾慥修譙門掘石有䜟曰穿開獅子两條泉九秀回龍出大宫金鯽魚池賜〉

　〈金紫鳯凰䑓上出名賢寳慶丁卯聶子述構亭其上名曰鳯凰彭祥詩聖人撫世𡵨鳯鳴聖君德洽虞麟〉

　〈生塵寰滄海幾灰劫眼看十載黃河清方今太平極四表　天朝一網羅群英嶧陽孤桐秋露冷巢阿閣〉

　〈上仁風薰鵉鳯噦噦叶商吕日月皎皎垂昭明錦苞五色絢朝旭散作祥雲繞金屋不向人間枳棘栖秪〉

　〈留遺跡居陵谷當時見者唯有誰猴山月夜王喬知玉簫吹散碧雲裏翩然附翼冲天飛後來慨覧増太〉

　〈息徒向溪蘿寫榛棘信知靈鳥不可追尚有凢材猶未識〉金鯽魚〈府東南二里其形勢高下與鳯〉

